
Priorin und Konvent von Kirchberg beurkunden das Leibgeding der
Schwestern Ita und Mechthild von Rosenfeld und ihre Jahrzeitstiftung.

Ohne Ortsangabe, 1300. Ohne Tagesangabe.

In gottez nammen. Amen. Alle die disen brief sehent ald horent lesen, die sun
daz wissen, daz wir dui priorin und aller der convent ze Kilberc vergenhen
offenlich an disem brieve, daz wir von zenhen phunden Hallern allui jar sui ln
geben swester Itun unde swester Mehthilt von Rosenvelt vier malter vesan
von allem dem uns ledig ist worden von Wernher von Lideringen, fui nf malter
uf dem spicher und von den akkern die Zimern in dem hove ligent, die och sin
warn. Mag man in dez geltez nit gegen von den akkern, so sol man ins gen
dui vier malter gen allui jar us dem hove ze Zimern und sehzenhen Tuiwinger
von ainer wise, was och sin. Und so ainui stirbet, so sol ain malter ledik sin,
und so sui baide tot sint, so sol man zwaiger selan jargezit began mit ainer
legelle wines an sancte Johannes tage ze wihennahten, die man dez nahtez
gebe. An disem gelt wen1 sui gemainen schaden nemen an hagel als die andern
die in den hof gewiset sint. Gezui ge die hier an waran: swester Willeburc von
Uvenugen2, swester Hedewig von Zimern3, swester Hedewig von Balgingen,
swester Adelhait von Gomeringen, bruder Kunrat der Rat, bruder Hainrich
der schafner. Daz diz stette belibe, dar um henket dui samnuge ir insigel [an
disen] brief.

Diz geschach, do man zalt von gottez geburt drui zenhen hundert jar.

—

Textabdruck folgt dem Original (italienisches Perg.).

Siegel abgegangen.

1wen = wöllen.
2Oberiflingen.
3Heiligenzimemrn.

